
136 hitz

Hitz beste 

Anjel Lertxundi 

Elkar ulertzen 

Aski omen da mila hitz ikastea ingelesez mintzatzeko, hala dio irratiak behin eta berriro ematen duen ingeles-ikastaro baten iragarkiak, eta, ikusten ari garena ikusita, aski izango da, bai: ama hizkuntzan ere mila hitz doirekin moldatzen baldin bagara, zergatik eskatu altxor lexiko aberatsagoa bigarren edo hirugarren hizkuntza bat ikasteko orduan? 

Erreparatu, bestela, gero eta sarriago errepikatzen den eszena honi: bi pertsona (ez dute zertan eta derrigorrez gazteak izan) hizketan ari dira. Bietako batek egoera bereziren bat zehaztu nahi du. Ez du, ordea, asmatzen, hitzak falta zaizkio, ezinean ari da. Halako batean, etsita, eskuak gora jaso eta esaten du: 

-- Baina zuk ulertzen didazu, ezta? 

Eta horrela, esaldi labur horrekin, ikaragarri zabaltzen dugu hiztegiaren eta hizkuntzaren eremua: adierazi nahi zena ondo zehaztua geratzen da besteari eskatzen zaion borondate on ulerkorrarekin. 

